ԱՄՓՈՓԱԹԵՐԹ
 «Հայաստանի Հանրապետության ներքին գործերի նախարարության 
եւ Արաբական Միացյալ Էմիրությունների ներքին գործերի նախարարության կողմից տրամադրվող վարորդական վկայականների փոխադարձ ճանաչման եւ փոխանակման մասին» փոխըմբռնման հուշագրի
նախագծի վերաբերյալ ստացված առաջարկների 

	ՀՀ արդարադատության նախարարություն


	16.04.2024

	
	/14.2.1/14828-2024

	Նախագծի անգլերեն տեքստում the Ministry of Interior of the Republic of Armenia բառերը փոխարինել the Ministry of Internal Affairs of the Republic of Armenia բառերով:

Նախագծի 3-րդ հոդվածի 3-րդ մասից հանել Paragraph 2Paragraph 22 բառերը:

Նախագծի 3-րդ հոդվածի 6-րդ մասում հստակեցնել, թե որ լեզուներից է կատարվելու թարգմանությունը:

Նախագծի 7-րդ հոդվածում օրենսդրություն բառից հետո լրացնել սույն հուշագրի շրջանակներում բառերը:




	Ընդունվել է 

	ՀՀ արդարադատության նախարարություն


	21․03․2024

	
	/14․2․1/10949-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:

Նախագծի 9-րդ պարբերությամբ սահմանվում է, որ սույն փոխըմբռնման հուշագիրն ուժի մեջ է մտնում դրա ստորագրման ամսաթվից (60) օր հետո, ինչը հակասում է «Միջազգային պայմանագրերի մասին» օրենքի 17-րդ հոդվածին, որի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից:

Միաժամանակ հայտնում եմ, որ Նախագծի 4-րդ և 5-րդ պարբերություններով նախատեսվում է Կողմերի իրավասու մարմինների՝ ՀՀ և ԱՄԷ ներքին գործերի նախարարությունների միջև անձնական տվյալների փոխանակում։ 

Ելնելով վերոգրյալից՝ Նախագիծը ենթակա է վավերացման ՀՀ Սահմանադրության     116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի   10-րդ հոդվածի 2-րդ մասի 1-ին, 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի    1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

Ձեր ուշադրությունն եմ հրավիրում նաև այն հանգամանքին, որ, միջազգային պայմանագրային իրավունքում ընդունված պրակտիկայի համաձայն, Նախագծի հայերեն տարբերակի վերնագրում, ողջ տեքստում և ստորագրման հատվածում կողմերի անվանումները նշելիս անհրաժեշտ է հայկական կողմի անվանումը նշել սկզբից:

Հուշագրի 4-5-րդ պարբերությունները նախատեսում են Կողմերի իրավասու մարմինների՝ ՀՀ և ԱՄԷ ներքին գործերի նախարարությունների միջև ազգային վարորդական վկայականին փոխարինող վարորդական վկայականի վերաբերյալ տվյալների եւ տեղեկությունների, ինչպես նաև փոխանակման ներկայացված վարորդական վկայականի վավերականության կամ իսկության վերաբերյալ տվյալների փոխանակում։ Հիշյալ դրույթների բովանդակությունից հետևում է, որ Հուշագիրը նախատեսում է Կողմերի իրավասու պետական մարմինների միջև անձնական տվյալների փոխանակում։ 
Ուստի, ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասի պահանջից, այն է՝ ՀՀ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում, Հուշագիրը ենթակա է վավերացման։

	Ընդունվել է 

	ՀՀ ֆինանսների նախարարություն

	29․03․2024թ․

	
	04/5-2/6869-2024

	«Արաբական Միացյալ Էմիրությունների ներքին գործերի նախարարության և Հայաստանի Հանրապետության ներքին գործերի նախարարության միջև վարորդական իրավունքի վկայականների փոխադարձ ճանաչման և փոխանակման վերաբերյալ» փոխըմբռնման հուշագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:

	Ընդունվել է 

	ՀՀ արտաքին գործերի նախարարություն 
	18․03․2024

	
	1111/14663-24

	Հայաստանի Հանրապետության և Արաբական Միացյալ Էմիրությունների միջև դիվանագիտական հարաբերությունները հաստատվել են 1998թ.։ Երկու երկրների հարաբերությունները զարգանում են դինամիկ կերպով բազմաթիվ ոլորտներում: ԱՄԷ-ն տարածաշրջանում ՀՀ առաջին առևտրական գործընկերն է, երկկողմ առևտրաշրջանառությունը 2023թ. հասել են շուրջ 2.8 մլրդ ԱՄՆ դոլարի: Աճի առաջանցիկ միտումները պահպանվում են նաև 2024 թ.: ՀՀ և ԱՄԷ միջև տեղի են ունենում շաբաթական շուրջ 30 ուղիղ չվերթներ։ 2024 թ. փետրվարի 1-ից երկու երկրների քաղաքացիները կարող են առանց մուտքի արտոնագրի մինչև 90 օր ժամկետով գտնվել մեկը մյուսի տարածքում, ինչը նպաստելու է առկա զբոսաշրջիկների, գործարարների, մասնագետների հոսքերի ավելացմանը:
«Հայաստանի Հանրապետության ներքին գործերի նախարարության և Արաբական Միացյալ Էմիրությունների ներքին գործերի նախարարության միջև վարորդական իրավունքի վկայականների փոխադարձ ճանաչման և փոխանակման վերաբերյալ» փոխըմբռնման հուշագիրը կկարգավորի ՀՀ և ԱՄԷ վարորդական վկայականների հետ կապված իրավահարաբերությունները, հնարավորություններ կստեղծի երկու երկրների քաղաքացիների համար մեկը մյուսի տարածքում ազատորեն օգտվելու իրենց ազգային վարորդական վկայականներից, ինչը էլ ավելի կդյուրացնի երկու երկրների քաղաքացիների ազատ տեղաշարժի հնարավորությունները միմյանց տարածքում:
Սույն փոխըմբռնման հուշագրի կնքումը բխում է նաև ՀՀ Կառավարության 2021-2026 թթ. ծրագրի արտաքին քաղաքականությանը վերաբերվող դրույթներից: Այն, մասնավորապես, կնպաստի Մերձավոր և Միջին Արևելքի երկրների հետ փոխադարձ հետաքրքրություն ներկայացնող ոլորտներում համագործակցության ընդլայնմանը, ինչպես նաև՝ օտարերկրյա ներդրումների ներհոսքի աճին և հայկական ու օտարերկրյա բիզնեսների համագործակցության ակտիվացմանը: 
Հաշվի առնելով վերոգրյալը և ղեկավարվելով՝ Միջազգային պայմանագրերի մասին ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը «Հայաստանի Հանրապետության ներքին գործերի նախարարության և Արաբական Միացյալ Էմիրությունների ներքին գործերի նախարարության միջև վարորդական իրավունքի վկայականների փոխադարձ ճանաչման և փոխանակման վերաբերյալ» փոխըմբռնման հուշագրի ստորագրումը համարում է նպատակահարմար: Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:

	Ընդունվել է 

	ՀՀ արտաքին գործերի նախարարություն 
	26․04․2024թ․

	
	1111/22491-24

	Հուշագրի նախաբանում ավելացնել հետևյալ պարբերությոնը՝ Ղեկավարվելով 1968 թվականի նոյեմբերի 8-ի «Ճանապարհային երթևեկության մասին» Վիեննայի Կոնվենցիայի դրույթներով և հիմնվելով փոխադարձության սկզբունքի վրա,, Having regard to the Vienna Convention on Road Traffic of 8 November 1968 and relying on the principle of reciprocity
	Ընդունվել է 

	ՀՀ տարածքային կառավարման և ենթակառուցվածքների նախարարություն 
	15․03․2024թ․

	
	ՀՎ//8428-2024

	Հայտնում ենք, որ «Հայաստանի Հանրապետության ներքին գործերի նախարարության և Արաբական Միացյալ Էմիրությունների ներքին գործերի նախարարության միջև վարորդական իրավունքի վկայականների փոխադարձ ճանաչման և փոխանակման մասին» փոխըմբռնման հուշագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է 



